Ամփոփաթերթ

Հայաստանի Հանրապետության արտաքին գործերի նախարարության «Ժամանակակից տեխնոլոգիաների կիրառումը քաղցրահամ ջրերի մոնիտորինգի և պահպանման գործում ծրագրի արտաբյուջետային միջոցների ծախս​ման 2013 թվա​կանի նախահաշիվը հաստատելու, Հայաստանի Հանրապետության 2013 թվա​կանի պե​տական բյուջեում և Հայաստանի Հանրապետության կառավարության 2012 թվա​կանի դեկ​տեմբերի 20-ի N 1616-Ն որոշման մեջ փոփոխություններ և լրացումներ կա​տարելու մասին» Հայաստանի Հանրապետության կառավարության որոշման նախա​գծի վերաբերյալ ստացված առաջարկությունների

	1. Որոշման նախագիծը համապատասխանում է Հայաստանի Հանրապետության Սահմանադրությանը: 



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն: 
4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:

5. Նախագծում անհրաժեշտ բոլոր հարցերը կարգավորված են:




6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
    7. Օրենսդրական տեխնիկայի կանոնները  պահպանված են: 


	Ընդունվել է ի գիտություն:


	
	ՀՀ ֆինանսների նախարարություն

	1. ՀՀ պետական բյուջեից իրավաբանական անձանց դրամաշնորհների հատկացման հետ կապված հարաբերությունները կարգա​վոր​վում են ՀՀ կառավարության 2003 թվականի դեկտեմբերի 24-ի N 1937-Ն որոշմամբ: Նշված որոշ​մամբ հաստատված կարգի 4-րդ կետի համաձայն կարգի իմաստով դրամաշնորհը տնտե​սու​թյան որևէ ճյուղի կամ գործունեության որևէ տեսակի խթանման նպատակով բյուջեից կազմակերպությանն իր կանոնադրական խնդիրների իրականացման նպատակով անհա​տույց և անվերադարձ տրամադրվող դրամական հատկացումն է: «Գնումների մասին ՀՀ օրենքի 14-րդ հոդվածի 9-րդ մասի համաձայն արգելվում է ֆինանսական միջոցներ նախա​տե​սել բյուջետային ծախսերի տնտեսագիտական դասակարգման այլ հոդվածներով, եթե այդ միջոցների հաշվին պետք է կատարվեն գնումներ: Այսինքն, եթե դրամաշնորհի ձևով միջոցներ ստացող կազմակերպությունն այդ միջոցների շրջանակներում պետությանը պետք է մատուցի ծառայություններ, գտնում ենք, որ այդ գումարները չեն կարող պլանավորվել բյուջետային ծախսերի տնտեսագիտական դասակարգման դրամաշնորհներ հոդվածով:
Հիմք ընդունելով վերոգրյալը` հայտնում ենք, որ եթե նախագծով նախատեսվող մի​ջոց​ները Դասագրքերի և ՏՀՏ շրջանառու հիմնադրամին տրամադրվելու են կազմա​կեր​պության գործունեությանն օժանդակելու նպատակով, այսինքն դրանց հաշվին պետությանը չեն մատուցելու ծառայություններ, ապա Նախագծի վերաբերյալ բովանդակային առումով դիտո​ղու​թյուն​ներ և առաջարկություններ չունենք: Հակառակ դեպքում վերոհիշյալ հիմնադ​րա​մին դրա​մաշ​նորհի ձևով գումարի տրամադրումը չի համապատասխանի «Գնումների մասին ՀՀ օրեն​քի և ՀՀ կա​ռավարության վերը նշված որոշման պահանջներին:
2. Ինչ վերաբերվում է Նախագծում բերված ձևակերպումներին, ապա առաջարկում ենք Նախագծի`

  ա) N 4 հավելվածի վերնագրում «2011 թվականի» բառերը փոխարինել «2012 թվականի» բառերով,

  բ) N 5 հավելվածի N 1 աղյուսակի «ՀՀ արտաքին գործերի նախարարություն» տողում լրացնել «Ինն ամիս» և «Տարի» սյունակները,

  գ) N 7 հավելվածում «1146» դասիչը փոխարինել «1050» դասիչով, իսկ «ԾՏ09»-ը` «ԾՏ01»-ով: 


	Առաջարկությունները ընդունվել են: Նախագծում կատարվել են համապատասխան փոփոխություններ:



